
دوو  وەرگێـــڕدراوی  وتـــارە  ئەم  وەرگێڕ: 
بەشـــە لەســـەر چەمکەکانـــی ‘دەوڵەت و 
نەتەوەخوازیی’2   و  ‘نەتەوەکان  و  سەروەریی’1 
وەرگیـــراو لـــە پەرتووکـــی ‘حکوومەت و 
پەرتووکێکی  کە  بەراوردکاری’3  سیاســـەتی 
ڕامیاریـــدا.  زانســـتی  لـــە  ســـەرچاوەیە 
نووســـەرانی ئەو پەرتووکە سەرەتا تیشکیان 
خســـتووەتە ســـەر چەمکە جیـــاوازەکان 
لەو زانســـتەدا. لـــەو چەمکانـــە زیاتر لە 
هەڵبژێردراوەکانـــی  چەمکـــە  هەمـــووی 
پرســـی کورد  بە  پێوەندییـــان  ســـەرەوە 
و کوردســـتانەوە هەیـــە. بۆیـــە، هەوڵدرا 
زمانی  وەرگێڕدرێنەوە ســـەر  بەشـــانە  ئەو 
کـــوردی. جێی ئاماژەیە کە نووســـەران لە 
کاتـــی باس لەســـەر جـــۆرە جیاوازەکانی 
نەتەوە وەک نموونەیـــەک لە ‘نەتەوەی بێ 
دەوڵـــەت’ ئاماژە بە کـــورد دەکەن و هەر 
لـــەو پێوەندییـــەدا لە چاپی هەشـــتەمی 
پەرتووکەکەیانـــدا کـــە لە ســـاڵی ٢٠١٠ 
دا بڵاو بووەتـــەوە و ئـــەم وەرگێڕدراوەش 
بـــە  بابەتەکەیـــان  وەرگیـــراوە،  لـــەوە 
نەخشـــەیەکی کوردســـتانی گەورە وەکوو 
نەخشـــەی “ناوچـــە کوردنشـــینەکان” لە 
ڕازاندووەتـــەوە. ناوەڕاســـت  ڕۆژهەڵاتـــی 

دەوڵەت و سەروەریی
دەوڵەت ئێســـتا بنەمای زاڵـــی ڕێکخراوی 
سیاسییە لەسەر ئاســـتی جیهاندا. هەڵبەت، 
بوونیان  هەندێ دەگمەنیی ســـەرنجڕاکێش 
بریتین  ئەمانـــە   .)Wild, 2007( هەیـــە 

لە  لـــەو خاکانـــەی کە هێشـــتا هـــان 
ژێـــر کۆنتڕۆڵـــی کۆلۆنیالدا )بـــۆ نموونە، 
لەلایەن  یـــان  بەریتانیا(  تاریقـــی  جەبەل 
نەتـــەوە یەکگرتووەکانـــەوە بەڕێوە دەبرێن 
)بۆ نموونە، بۆســـنی( یـــان ئارەزوومەندانە 
هاوبەش  دەرەکـــی  دەســـەڵاتی  ملکەچی 
بـــوون )بۆ نموونـــە پورتۆڕیکـــۆ گرێدراوە 
بـــە ویلایەتـــە یەکگرتووەکانـــەوە( یـــان 
دراوە  پـــێ  بەرچاویـــان  خودموختـــاری 
)بۆ  گەورەتـــردا  دەوڵەتێکـــی  نـــاو  لـــە 
وێنـــە هۆنـــگ کۆنگ لـــە نـــاو چیندا(.
‘دەوڵـــەت’ کۆمەڵێکـــی سیاســـییە  کە 
لەلایـــەن جەماوەرێکی ســـەر خاکێک کە 
یـــەک حکوومەتـــن پێکهێنراوە. ملکەچی 
نائاســـایی  دەگمەنیگەلێکی  وەهـــا  ئەگەر 
بنینـــە لاوە و ڕەچاویـــان نەکەین، جیهان 
دابـــەش کراوە بـــە ســـەر دەوڵەتگەلێکی 
جیـــاواز کە لـــە ڕێگەی ناســـینی فەرمی 
و دانوســـتانی دوولایەنـــەوە سیســـتەمی 
لەم  )وێنەی ١.١(.  نێونەتەوەیی4 پێکدێنـــن 
ســـەرچاوەکەیە[  ]مەبەســـت  پەرتووکەدا 
تیشـــکی ســـەرەکی خراوەتە ســـەر ئەم 
یەکەیانـــە و بـــەو هۆیە ئێمە پـــاژی ٤ بۆ 
چەمکەکانـــی گەشەســـەندن و گرنگایەتی 
ئێمە  لێـــرەدا  تەرخـــان دەکەین.  دەوڵەت 
چەمکەکە. خودی  ســـەر  دەخەینە  تیشک 

لـــە  ئەنـــدام  دەوڵەتانـــی   ١.١ وێنـــەی 
١٩٤٩-٢٠٠٩ یەکگرتووەکانـــدا،  نەتـــەوە 

 

3١٧گۆڤارێکی شیکارانەی کۆمەڵایەتی ـ سیاسییە  ژمارە ٧١  ساڵی بیست و شەشەم  پاییز و زستانی ٢٧٢٤



کە  سیاســـییە5  کۆمەڵێکـــی  ‘دەوڵـــەت’ 
لەلایـــەن جەماوەرێکی ســـەر خاکێک کە 
یـــەک حکوومەتـــن پێکهێنراوە.  ملکەچی 
دەوڵەت ئینستیتوشن/دامەزراوەیەکی بێ وێنەیە 
لە  کە لە سەرەوەی هەموو ڕێکخراوەکانی تر 
داواکاری/ تەنیایی نەک هەر  بە  کۆمەڵگادایە. 
ئیدیعای شیاویەتی بەڵکوو مافی بەکارهێنانی 
زۆر/هێزیش دەکات. هەروەها کە وێبەر ئاماژەی 
پێکردووە، تایبەتمەندی تایبەتی دەوڵەت ڕێک 
دەسەڵاتە:  لەگەڵ  هێز  تێکەڵکردنەی  ئەم 
‘دەوڵەت کۆمەڵێکی مرۆییە کە )سەرکەوتووانە( 
فیزیکی  هێزی  ڕەوای  بەکارهێنانی  ئیدیعای 
سنوورێکی  نێو  لە  پاوانخوازانە  شێوەی  بە 
میڵز6،  و  گێرت  وتەی  دەکات’)بە  دیاریکراودا 
١٩٤٨، ل. ٧٨(. کاتێ کە پاوانخوازیی دەوڵەت 
بۆ  لێدەکرێت،  هەڕەشەی  ڕەوا  هێزی  لەسەر 
وێنە لە شەڕی ناوخۆییدا، بوونی لە مەترسیدایە. 
بێت،  بەردەوام  ململانێیەکە  کاتەی  ئەو  تا 
دەسەڵاتی ڕەوا بوونی نییە. بۆیە، شۆڕشگێڕی 
 7)١٨٧٠-١٩٢٤( لێنین  ڤلادیمیر  ڕووسی 
دەوڵەتەکاندا  ڕەشبینانەی  پێناسەکردنی  لە 
لە  ‘پێکهاتەگەلێک  لە  زیاتر  نە  شتێک  وەک 
ڕاست  تاڕادەیەک  تەنیا  چەکدار’،  پیاوانی 
لە  پێکهاتەیەک  لێنین،  بەپێچەوانەی  بوو. 
پیاوانی چەکدار دەوڵەتێک پێکناهێنێت: لەبەر 
نییە. یاسا  هەرگیز  چەک  یاسای  کە  ئەوەی 
حکوومەت؟  لـــە  جیاوازە  چـــۆن  دەوڵەت 
لـــە بنەڕەتـــدا، دەوڵـــەت ئـــەو کۆمەڵە 
سیاســـییە پێناســـە دەکات کـــە تێیـــدا 
و  بەڕێوەبـــەری  بریـــکاری  حکوومـــەت 
ڕێگـــەی  لـــە  دەوڵـــەت  هەڵســـووڕانە. 
ئیدیعـــای ســـەرکەوتووانەی پاوانی هێزی 
ڕێگەپێـــدراوەوە فەرمانێک بـــۆ حوکمڕانی 
دەیخاتە  پاشـــان حکوومەت  دەردەکات کە 
جیاوازییە  ئـــەم  جێبەجێکردنەوە.  بـــواری 
حکوومەتـــدا  و  دەوڵـــەت  نێـــوان  لـــە 
تایبەتەکانی  ڕۆڵـــە  جیاکردنـــەوەی  لـــە 
و ســـەرۆکی حکوومەتدا  سەرۆکی دەوڵەت 

پاشـــا  نموونـــە،  بـــۆ  ڕەنگدەداتـــەوە. 
ئەوروپییـــەکان هێمـــای دەوڵەتـــن بەڵام 
ســـەرۆکوەزیرەکانیان بەرپرسی حکوومەتن.8 
لەبەر ئەوەی کە زۆرێک لە پاســـاوهێنانەوە 
بیردۆزییـــەکان بـــۆ دەوڵـــەت لەلایـــەن 
بیرۆکـــەی ئەوروپایـــی ‘ســـەروەریی’یەوە 
دابیـــن دەکرێـــت، ئێمـــە دەبێـــت ئەم 
چەمکـــە روون بکەینـــەوە. بەوجۆرەی کە 
بۆدن  ژان  فەڕەنسی  فەیلەســـۆفی  لەلایەن 
پێدرا، ســـەروەریی  )96-1529(9 پـــەرەی 
ئامـــاژە دەکات بـــە هێـــزی ڕاگیرنەکراو 
و دابەشـــنەکراو بـــۆ دانانـــی یاســـاکان. 
هـــەر بەو شـــێوەیە، یاســـازانی ئینگلیزی 

ویلیام بلەکستۆن )1723-80(10  
باســـی دەکرد کـــە “لە هـــەر دەوڵەتێکدا 
و  ڕەهـــا  بەهێـــز،  بـــاڵا،  دەســـەڵاتێکی 
کۆنتڕۆڵنەکـــراو هەیە و دەبـــێ هەبێت، کە 
گرتووە.” جێـــی  ســـەروەریی  مافی  تێیدا 
بە  بنەڕەتـــدا  لـــە  ‘ســـەروەر’  وشـــەی 
واتـــای کەســـێک بـــوو کە لە ســـەرەوە 
دانیشـــتبێت. کەواتە، پێکهاتەی ســـەروەر 
لەلایەن دەســـەڵاتێکی  دامەزراوەیە کە  ئەو 
بەرزترینی  نەکراوەتەوە:  بانترەوە ســـنووردار 
بەرزەکان. بەپێی پێناســـە، ئـــەو پێکهاتەیە 
دەوڵەتـــە. هەروەهـــا کە بۆدن نووســـی، 
ســـەروەر دەتوانێـــت “یاســـا دانێـــت بۆ 
ڕەعیەتەکان  لە  و هەر کەســـێک  هەمووان 
و هیچێـــک ]هیـــچ یاســـایەک[ لـــەوان 
وەرنەگرێت.” ســـەروەریی لـــە بنەڕەتدا لە 
بۆ  پاســـاوی هەوڵی شـــاکان  بۆ  ئەوروپادا 
کۆنتڕۆڵی تۆکمە بە ســـەر شانشینەکاندا کە 
تێیایاندا دەسەڵات پێشـــتر هاوبەش کرابوو 
لەگەڵ ئاریستۆکراســـی فیۆدال و کەلیسای 
لەڕاســـتیدا،  ســـەند.  پەرەی  کاتۆلیـــک، 
پاشـــای بەریتانیا هێشـــتا وەکوو ‘سەروەر’ 
دەناســـرێت. بەم شـــێوەیە بە پیرۆزکردنی 
دەســـەڵاتی ناوەنـــدی چەمکی یاســـایی 
ســـەروەریی بەهێـــزەوە لە پەرەســـەندنی 

دەوڵەتـــی ئەوروپاییـــدا بەشـــداریی کرد.
بـــە  دەکات  ئامـــاژە  ‘ســـەروەریی’ 
لـــە  ســـەرچاوەی کۆتایـــی دەســـەڵات 
دوایین  و  بانتریـــن  کۆمەڵـــگا. ســـەروەر 
کۆمەڵێکـــدا. نێـــو  لـــە  بڕیـــاردەرە 
بەڵام لەگەڵ گەشەســـەندنی دێمۆکراسیدا، 
کە  ســـەند  گەشـــەی  بـــاوەڕەش  ئـــەو 
پاڕلەمانـــە هەڵبژێـــردراوەکان کـــە بـــە 
کار  خەڵکـــەوە  لەلایـــەن  نوێنەرایەتـــی 
سەروەرین.  ڕاســـتەقینەی  خاوەنی  دەکەن، 
پەرەی  سەروەریی  بەدەســـتهێنانی  ئامرازی 
ســـەند ئەگەرچی گرنگایەتـــی بیردۆزانەی 
‘دەســـەڵاتی بـــاڵا’ی بلەکســـتۆن بە بێ 
پرســـیار و گومان لەسەری مایەوە، بەتایبەت 
لـــە وڵاتانـــی ئەوروپایـــی بەناوەندیکراودا 
و  بەریتانیـــا  وەکـــوو  )ســـێنترالیزەکراو( 
فەڕەنســـا. تا ئەمڕۆش، چەمکی ‘سەروەریی 
لە  گرنگ  زاراوەیەکـــی  وەک  پاڕلەمانـــی’ 
باســـە سیاســـییەکانی بەریتانیادا ماوەتەوە.
لە دەرەوەی ئەوروپا، چەمکی ســـەروەریی بە 
لاوازی مایەوە. لـــە ویلایەتە یەکگرتووەکانی 
فیدڕاڵـــدا، بۆ وێنە، دەســـەڵاتی سیاســـی 
هاوبـــەش کراوە لـــە نێـــوان حکوومەتی 
ناوەنـــدی و حکوومەتـــی ویلایەتەکاندا، کە 
هەموویـــان بەپێـــی یاســـایەکی بنەڕەتی 
کار دەکـــەن کـــە گوایە لەلایـــەن ‘ئێمە، 
خەڵک’ەوە دانـــراوە و لەلایەن دادگای باڵاوە 
بیرۆکەی  هەلومەرجەدا،  لـــەم  دەپارێزرێت. 
ســـەروەریی و هەروەهاش، بە شـــێوەیەکی 
گرنـــگ، چەمکـــی دەوڵەت بۆخۆیشـــی، 
شـــل دەبێتەوە. ئەمریکییەکان لە وشـــەی 
‘دەوڵـــەت’ زۆرتـــر بـــۆ ئامـــاژە بە 50 
وەردەگرن  کەڵک  یەکیەتییەکـــە  ویلایەتی 
تاکـــوو حکوومەتی فێدڕاڵ لە واشـــنتۆندا. 
لە  کە  ئەمریـــکا  ناوەنـــدی  حکوومەتـــی 
)چێک  هاوســـەنگییەوە  و  پشکنین  ڕێگەی 
و باڵانس( ســـنووردار کراوە، ئەو ‘دەسەڵاتە 
ڕەهـــا و کۆنتڕۆڵکراوە’ی نییـــە کە بە ڕای 

بلەکســـتۆن زۆر پێویســـت بوو بۆ دەوڵەت.
باســـی هاوچەرخ لـــە نێوان ســـەروەریی 
‘ناوەکی’ و ‘دەرەکـــی’دا جیاوازیی دادەنێت. 
ســـەروەریی دەرەکی گرنگـــە لەبەر ئەوەی 
کـــە ڕێگـــە دەدات بـــە دەوڵەتێـــک کە 
داواکاری ئـــەو مافـــەی بێت کـــە نەتەنیا 
کاروباری ناو ســـنوورەکانی خۆی ڕێکبخات 
بەڵکـــوو وەکـــوو ئەندامێکـــی وەرگیراو لە 
بکات.  بەشـــداریی  نێونەتەوەییدا  بەندوباوی 
سیستەمی  پەرەســـەندنی  شـــێوەیە،  بەم 
لە  دەوڵەتەکان  نێونەتەوەیـــی دەســـەڵاتی 
بواری ناوخۆییدا بەهێز دەکات. ســـەروەریی 
ئاسایی یەکتر  ناوەکی و دەرەکی بە شێوەی 
بەهێـــز دەکـــەن. بەمجۆرە، کۆســـۆڤۆ کە 
لە  ٢٠٠٨ دا ســـەربەخۆیی لە سێربستانی 
ڕاگەیانـــد بـــەڵام خەباتـــی کـــردووە بۆ 
تەواو،  دەرەکی  دانپێدانانی  بەدەســـتهێنانی 
نادیـــاردا دەبینێتەوە.  خۆی لە دۆخێکـــی 
‘ســـەروەریی ناوەکـــی’ ئامـــاژە دەکات بە 
دەســـەڵاتی یاســـادانان لە نـــاو خاکێکدا. 
بە  دەکات  ئامـــاژە  دەرەکی’  ‘ســـەروەریی 
شـــیاویەتی  به  نێونەتەوەیی  دانپێدانانـــی 
یاســـایی ســـەروەرەکە لـــە خاکەکـــەدا.
ســـەروەریی  شـــتێک،  هەمـــوو  پێـــش 
مافـــی  بیردۆزانەیـــە.  پێکهێنراوەیەکـــی 
واتایە  بـــەو  یاســـا  بـــۆ دانانی  فەرمـــی 
هێزی  خـــاوەن  ســـەروەرەکە  کـــە  نییە 
بەر  دەکەونە  ســـەروەرەکان  هەموو  ڕەهایە. 
کاریگەری ڕووداوەکانـــی دەرەوە و ناوەوەی 
ســـنوورەکانیان. لەبەر ئەم هـــۆکارە، دەبێ 
داواکاریانە  ئـــەو  لەگـــەڵ  گومانـــەوە  بە 
مامەڵـــە بکرێت کـــە دەڵێن ســـەروەریی 
کە  جیهانێکدا  لـــە  ئەفســـانەیەک  بووەتە 
هەمـــووان پشـــتیان بە یەکتر بەســـتووە. 
ئەوە  بوو؛  ئەفســـانە  هەمیشە  ســـەروەریی 
مێکزیک،  گرنگییەکەیەتـــی.  و  سروشـــت 
بـــۆ نموونە، زیاتـــر پێبەســـتەی ویلایەتە 
بەڵام  پێچەوانەکەی  تاکـــوو  یەکگرتووەکانە 

هـــەر دوو وڵاتەکـــە بـــە فەرمـــی وەکوو 
نەتەوەگەلێکی ســـەروەر بەرابەر دەمێننەوە. 
حەشـــیمەت(  ملیـــۆن   64.1( فەڕەنســـا 
ســـەربەخۆترە لـــە بێلژیک/بەلجیکا )10.4 
بـــەڵام هەردووکیان  ملیۆن حەشـــیمەت( 
کۆنتڕۆڵـــی  ســـەروەرن.  قەوارەگەلێکـــی 
دەوڵـــەت بە ســـەر چارەنووســـیدا بابەت 
و پرســـی پلەیـــە بەڵام ســـەروەرییەکەی 
ســـنوورە.  بێ  خۆیـــدا  سروشـــتی  لـــە 
ناونیشـــانێکی  ماکی ســـەروەریی ڕێک لە 
یاســـایی بێ مەرج و سنووردا شـــاراوەیە:
وەکـــوو  یاســـایی،  “ســـەربەخۆیی 
هاوســـەرگیریی، دۆخێکـــی ڕەهایە. خەڵک 
چ هاوســـەرگیرییان کردبێـــت چ نە؛ ئەوان 
بن.  هاوســـەرگیریکراو  سەد  لە   70 ناتوانن 
ســـەروەریش هـــەر وەهایـــە: وڵاتێک یان 
ناونیشـــانی یاسایی ســـەروەریی هەیە یان 
نییەتـــی؛ دۆخێک لـــەو نێوانـــەدا بوونی 
)Sorensen, 2004, p. 104( نییـــە.” 

نەتەوەکان و نەتەوەخوازیی
‘نەتـــەوە’ چەمکێکـــی ئاســـتەمترە لـــە 
ــی  ــە خەیاڵـ ــەوەکان کۆمەڵـ ــەت. نەتـ دەوڵـ
ـــەک  ـــار نەتەوەی ـــن و زۆرج ـــان وێناکراوەکان ی
ـــە  ـــت ک ـــەیر دەکرێ ـــک س ـــەر گروپێ وەک ه
ــا  ــەوەی وەهـ ــۆ ئـ ــە بـ داواکارییەکـــی هەیـ
Ander- ـــت  ـــاو بکرێ ـــەوە[ ڕەچ )]وەک نەت
ــە دوو ڕووەوە  ــەوە، لـ son, 1983(. بەوەشـ
ئێمـــە دەتوانیـــن کەمێـــک وردتـــر بیـــن.11 
ســـەرەتا، نەتـــەوەکان خەڵکانێکـــن کـــە 
نیشـــتمانیان هەیـــە. وەک ئێلـــی و ســـانی  
١٢)p. 10 ,1996(  دەڵێـــن، نەتەوەیـــەک وەک 

دەوڵەتێـــک پێویســـتی بـــە ‘داواکارییـــەک 
لەســـەر کوتەڵەیەکی/پارچەیەکـــی تایبـــەت 
لـــە موڵکومـــاڵ’ هەیـــە. لێـــرەدا ڕێخـــەی 
ــی  ــە زاراوەیەکـ ــە لـ ــەوە’، کـ ــەی ‘نەتـ وشـ
ـــوون  ـــوێنی لەدایکب ـــای ش ـــە وات ـــەوە ب لاتین
ـــدی  ـــدارە. پێوەن ـــت، پێوەندی ســـەرچاوە دەگرێ

نێـــوان نەتـــەوە و شـــوێن یـــەک لـــەو 
ــۆز  ــە هـ ــە نەتەوەیـــەک لـ ــە کـ فاکتۆرانەیـ
ــا  ــی جیـ ــی خزمیی/ئێتنیکـ ــان گروپێکـ یـ
ـــانی  ـــە ئاس ـــت ب ـــک دەتوانێ ـــەوە. هۆزێ دەکات
جێگۆڕکـــێ بـــە مـــاڵ بـــکات13 بـــەڵام 
نەتەوەیـــەک بەســـتراوەتەوە بـــە خاکـــی 
ـــە ڕێگـــەی پەرەپێـــدان  ـــر ل دایکییـــەوە و زۆرت
و بچووکبوونـــەوەوە شـــێوە دەگۆڕدرێـــت.
داواکاریـــی  گروپێـــک  کاتێـــک  دووەم، 
ئـــەوەی هەیـــە کـــە نەتەوەیەکـــە، ئەوە 
نێو  لە  مافـــی ‘چـــارەی خۆنووســـین’ی 
بە  ئەوە  ڕادەگەینێـــت.  نیشـــتمانی خۆیدا 
دوای ســـەروەری بە ســـەر خاکەکەیدایە، 
چاندێکی  داهێنانی  یـــان  کەڵکوەرگرتن  بە 
داواکارییەکەی.  پاســـاودانەوەی  بۆ  هاوبەش 
ئـــەم داواکارییـــەی خۆ-حوکمڕانـــی )کە 
نابـــێ لەگـــەڵ حوکمڕانـــی دێمۆکراتیکدا 
نەتەوە  بیرۆکـــەی  بـــە  بکرێت(  تێکـــەڵ 
دەبەخشێت.  سیاســـییەکەی  تایبەتمەندییە 
گروپێک بە گەیشـــتن یـــان بەدواداچوونی 
کۆنتڕۆڵ بەســـەر چارەنووســـی خۆیدا، چ 
دابەشکردنی  یان  ســـەربەخۆیی  ڕێگەی  لە 
نەتەوەکان  نەتـــەوە.  بە  دەســـەڵات، دەبێ 
یـــان بوونەتە خـــاوەن دەوڵـــەت یان لە 
دەوڵەت. خـــاوەن  بە  ببن  چاوەڕوانیـــدان 
هەڵبژاردنی  خۆنووســـین’  چـــارەی  ‘مافی 
دەرەکییە.  زۆرەملـــێ  بێ  بـــە  کردەوەکان 
مافی چارەی خۆنووســـینی نەتەوەیی مافی 
خەڵکێکـــە بۆ بوون بە خـــاوەن حکوومەتی 
خۆیـــان، دێمۆکراتیـــک بێـــت یـــان نا. 
کاریگەری  ڕاگەینـــدراوی  لـــە  بنەماکـــە 
دەربڕیننامەیەکـــی   ،)١٩٤١( ئاتلانتیـــک 
هاوبـــەش لەلایـــەن فرانکلیـــن ڕۆزڤێڵت 
و  دەربـــڕدرا  چێرچیـــل،  وینســـتۆن  و 
بوو بـــە بناخـــەی لەکۆلۆنـــی دەرهێنان.  
هەندێـــک نموونە دەریدەخـــەن کە چۆن 
نەتەوەبـــوون خاک،  بـــۆ  داخوازییـــەکان 
چاند/کەلەپـــوور و ڕامیاریی تێکەڵ دەکەن. 

گۆڤارێکی شیکارانەی کۆمەڵایەتی ـ سیاسییە  ژمارە ٧١  ساڵی بیست و شەشەم  پاییز و زستانی ٢٧٢٤ 3٢٠



وەســـفکردنی کەنەدییە فەڕەنسی زمانەکان 
بەرانبەر  لـــە  جیاواز،  نەتەوەیەکـــی  وەک 
بۆ  داواکارییـــەک  زمانیـــدا،  کۆمەڵێکـــی 
خودموختـــاری ئەگـــەر نا ســـەربەخۆیی 
پیشـــان دەدات بۆ ئـــەم گروپـــە کە لە 
ڕووی چاندییـــەوە جیـــاواز و لـــە ڕووی 
جوگرافیاییەوە چڕەوبووە. هەر بەو شـــێوەیە، 
خەبات بۆ دەوڵەتی فەلەســـتینی لە ســـاڵی 
١٩٤٨ەوە، ناســـێنەی نەتەوەیی فەلەستینی 
بەهێزتر کـــردووە کە پێشـــتر نادیارتر بوو.
ئـــەوەی کـــە چەمکـــی نەتەوە  لەبـــەر 
سیاســـییە، پێویســـت نـــاکات نەتەوەکان 
یەکبگـــرن.  هاوبـــەش  زمانێکـــی  بـــە 
دڵنیاییـــەوە  بـــە  هاوبـــەش  زمانێکـــی 
ئاســـان  چاندیی  یەکدەســـتبوونی  ئەرکی 
بۆ  ســـویس،  وڵاتی  بەوەشـــەوە  دەکاتەوە، 
نموونە، بـــێ گومـــان نەتەوەیەکە گەرچی 
لەوێدا  ئیتاڵـــی  و  ئەڵمانـــی  فەڕەنســـی، 
بەکاردەهێنرێـــن. هـــەر بەو شـــێوەیە، بە 
ئینگلیـــزی قســـەکردن بۆ خـــاوەن مەرج 
ئینگلیز  نەتـــەوەی  ئەندامەتـــی  بوونـــی 
نەتەوەی  وابوایـــە،  ئەگـــەر  نییـــە؛  بەس 
ئینگلیز هەمـــوو جیهانـــی لەبەردەگرت.14
نەتەوە،  لە  تێگەیشـــتن  پەرەســـەندنی  لە 
باس لـــە ســـەر ئەوە بـــووە کـــە ئاخۆ 
نەتەوەکان دەبـــێ وەک مۆدێڕن/نۆژەن یان 
دێرین/کەون ســـەیر بکرێـــن. لەلایەکەوە، 
هەوڵگەلێـــک  وەک  زۆرتـــر  نەتـــەوەکان 
لەلایـــەن خەڵکـــەوە ڕەچـــاو دەکرێن بۆ 
بنەڕەتـــدا مۆدێڕنی  لە  مافی  ســـەلماندنی 
لەلایەکی  خۆیـــان.  خۆنووســـینی  چارەی 
تـــرەوە، نەتـــەوەکان وەکـــوو بوونەوەرانی 
ســـەردەمی دێرینیش ســـەیر دەکرێن کە 
ســـەردەمانی  لە شـــلەی سەرەتایی15  هەر 
ڕابردووەوە ســـەریانهەڵداوە. چ باسگەلێک لە 
ئاراوە؟ دێتە  ئەم مشـــتومڕەدا  هەر لایەکی 
ڕەنگە بوترێت بەشـــێک لـــە جۆری مرۆڤ 
ئەگەر  پێکدەهێنێـــت  ‘نەتەوایەتی’یـــەک 

نێوان  لـــە  هاوبەش  هاوســـۆزیگەلێکی  بە 
خۆیانـــدا یەکبگرن... کە وایـــان لێدەکات 
هـــاوکاری  خۆیان  ئـــارەزووی  بـــە  زیاتر 
یەکتـــر بکـــەن لە چـــاو خەڵکانـــی تر، 
ئاواتەخـــواز بن کـــە لە ژێر دەســـەڵاتی 
بن  ئاواتەخواز  و  بـــن،  یەک حکوومەتـــدا 
کـــە ئـــەوە دەبـــێ حکوومـــەت لەلایەن 
لـــە خۆیان  خۆیانـــەوە یـــان بەشـــێک 
  .)Mill, 1861, p. 391( بەتایبەتی بێـــت
پێشـــنیار  نەتەوەکان  دیتنی  مۆدێـــڕن  بە 
دەکات کـــە ئەوانـــە نەدۆزراونەتەوە بەڵکوو 
داواکاریـــی  نەتـــەوەکان  پێکهێنـــراون. 
دەوڵەتدارییـــان هەیە و، لەبـــەر ئەوەی کە 
دەوڵەتەکان خۆیـــان بەرهەمی مۆدێڕنیتەن، 
نەتەوەکانیـــش هەروەهـــان. بەتایبەتـــی، 
خزمەتـــی  نەتەوەیـــی  ناســـێنەیەکی 
چەندین کـــردەی مۆدێـــڕن دەکات. ئەمە 
خەڵکێـــک یەکدەخات کە یەکتر ناناســـن 
بـــەڵام ســـەرەڕای ئـــەوەش خۆیـــان بە 
لێکترگرێدراو دەبیننەوە لە ژێر دەســـەڵاتی 
حوکمڕانیگـــەل و بازاڕگەلـــی هاوبەشـــدا. 
نەتەوایەتییەکی  کـــە  دەکرێت  پێشـــنیار 
هاوبـــەش پێوەندێکـــی ســـۆزداری بـــۆ 
دابین  ئاوەزمەندانەتر  تادێـــت  جیهانێکـــی 
بە دۆڕاوەکانی  ڕێگـــە دەدات  ئەمە  دەکات. 
تاکوو  بـــازاڕ  ئابوورییەکی  بۆ  گواســـتنەوە 
لـــە پێشـــکەوتنی وڵاتەکەیان بە گشـــتی 
ئاســـوودە بـــن. هەر بـــەو شـــێوەیەش، 
ناســـێنەی نەتەوەیـــی پاســـاوی ژیرانە بۆ 
بەشـــداری لە شـــەڕدا دابیـــن دەکات، بە 
پێناو  لـــە  مردن  “بـــۆ  خەڵک  هاندانـــی 
 .)Langman, 2006(”نامۆدا کەســـانی 
بـــە دڵنیاییەوە، لـــە ڕەوتـــی خەباتەکانی 
ئـــەم دواییەدا زۆر نەتـــەوە پێکهێنراون. لە 
ســـەدەکانی نۆزدەیەم و بەتایبەت بیستەمدا، 
بەیداخێکی  ژێر  لـــە  خەڵکانی کۆلۆنییەکان 
ســـەربەخۆیی  بـــەرەو  ناسیۆنالیســـتیدا 
ناسێنەی  لەسەر  دەربڕینانە  ئەم  ڕۆیشـــتن. 

نەتەوەیـــی زۆر جـــار بـــە ڕادەی ئـــەو 
بنەڕەتـــدا لەلایەن  لـــە  ســـنوورانەی کە 
ســـەپێندرابوون،  کۆلۆنیکەرەوە  حوکمڕانانی 
دەســـکرد بوون. ئـــەوە “بـــوون و هێزی 
ڕەژیمـــە کۆلۆنیالەکان بوو کـــە پەرەپێدانی 
بناخەی  وەکـــوو  نەتەوەیی  ناســـێنەیەکی 
 Calhoun, 1997,( ”خۆڕاگری ورووژانـــد
لە ڕەوتێکدا کە بە شـــێوەیەکی   .)p. 108
ناســـیۆنالیزم  گوتـــراوە  پێـــی  گونجـــاو 
لـــە ســـەرەوە، ڕێبەرانـــی بزووتنەوەکانی 
ســـەربەخۆیی بزووتنـــەوە نەتەوەییەکانیان 
دامەزراند کە بەڕاســـتی ســـەلماندیان کە 
بوون. ئیمپراتۆریـــەت  گۆڕهەڵکەنەکانـــی 
تێگەیشـــتنی بەرانبـــەر، کە نەتـــەوەکان 
‘ئانتۆنی  لەلایـــەن  مۆدێـــڕن،  نەک  کۆنن 
ئێســـمیت’ەوە )٢٠٠٩(16 هاتووەتـــە ئاراوە. 
گروپی  کـــە چەندین  دەکات  ئامـــاژە  ئەو 
بەڕاســـتی  )‘نەتەوەکان’؟(  گەورە  ئێتنیکی 
ڕەگ و ڕیشـــەی دوورودرێژیـــان هەیـــە؛ 
یۆنانییەکان،  لـــە  بریتیـــن  نموونـــەکان 
ئێســـمیت،  بۆ  و چینییەکان.  ســـێربەکان 
نەتـــەوەکان پێوەنـــد دراون بـــە نەریتێک 
- ڕاســـتەقینە یان ئەفســـانەیی -  لەسەر 
ڕەچەڵەک، مێژوو و چانـــدی هاوبەش. ئەم 
لەسەر  ســـەرەتاییانەیە  ڕوانگەی  هەڵوێستە 
نەتەوەکان، واتە هەر لە ســـەرەتاوە هەبوون.
تر پێشـــنیار دەکەن  نووســـەری  چەندین 
نەتەوایەتـــی بەشـــێکی  کـــە هەســـتی 
نەک  مـــرۆڤ،  بارودۆخی  لە  سروشـــتییە 
وەڵامێک بۆ بارودۆخـــە مۆدێڕنەکان. گیرتز 
)١٩٦3(17 ، بـــۆ نموونە، لەســـەر ئەو بڕوایە 
سروشـــتی  شـــێوەی  بە  مرۆڤـــەکان  کە 
واتاویی/ یـــان  ســـۆزداری  پەیوەندییەکی 
مەعنەوی لەگـــەڵ گروپبەندییەکی گەورەتر 
لە دراوســـێ نزیکەکانیان )ئـــەوەی کە ئەم 
بوونێتییـــە بەرینترە پێویســـتە نەتەوەیەک 
بێت یـــان نا، پرســـێکی ترە( پـــەرە پێ 
ڤـــان دێن  بەو شـــێوەیە،  دەدەن. هـــەر 

بێرخـــە p. 27 ,19881(18(ناســـیۆنالیزم 
پێوەند دەدات بە تێگەیشـــتنی سەرەتاییانە 
لـــە خزمایەتی. ئـــەو پێی وایـــە کە ئێمە 
بوونەوەرانێکـــی چاندیـــن کە لـــە ڕێگەی 
ڕەچەڵەکی  بـــە  هاوبـــەش  دانپێدانانـــی 
هاوبەش پێکـــەوە گرێدراویـــن. بەڵام ئەم 
دانپێدانانـــە ناتوانرێـــت تەنیـــا دابهێنرێت 
بەڵکوو “دەبێ ڕەگ و ڕێشـــەی لە ڕاستێتیی 
نەتەوەکان  کەواتـــە  هەبێت.”  مێژووییـــدا 
پەرەســـەندوون  خزمایەتی  گروپگەلێکـــی 
پێویســـتیی چاندیمـــان  کـــە وەڵامـــی 
دەدەنـــەوە بۆ ئـــەوەی بزانین کـــە ئێمە 
گشـــتگیرییان  تایبەتمەندیی  ئەوان  کێین. 
مۆدێـــڕن. بەتایبەتـــی  نـــەک  هەیـــە، 
وەک زۆر باس و مشـــتومڕ لە سیاســـەتدا، 
بـــە ئەگـــەرەوە توخمگەلێک لە ڕاســـتی 
هەیـــە.  هەڵوێســـتەکەدا  هـــەردوو  لـــە 
بـــە گشـــتی، لەکاتێکـــدا کـــە ڕەنگـــە 
هەنـــدێ نەتـــەوەی گـــەورە وەک گروپە 
مێژوویەکـــی  خـــاوەن  ئێتنیکییـــەکان 
بـــن، وێدەچێـــت ]نەتەوەکان[  دوورودرێژ 
زیاتـــر لە هوروژمی ســـەدەی بیســـتەمی 
دیاریکردنی  پێکهاتبێتـــن.  دەوڵەتداریی  بۆ 
ڕێکەوتـــی ســـەرچاوەی وردی نەتەوەکان 
بـــۆی نییە بـــەڵام ڕۆڵی ســـەرەکییان بە 
مۆدێڕندایە. ســـەردەمانی  لـــە  دڵنیاییەوە 
تەنانـــەت زیاتر لـــە نەتـــەوەکان خۆیان، 
‘ناســـیۆنالیزم/نەتەوەخوازیی’ دۆکترینێـــک 
یـــان کۆمەڵەباوەڕێک لەســـەر مدێڕنیتەیە. 
وەک زۆرێـــک لـــە ‘ئیزم/خوازیـــی’ەکان، 
نۆزدەیەمدا  ســـەدەی  لـــە  ناســـیۆنالیزم 
بیســـتەمدا  ســـەدەی  لە  و  ســـەریهەڵدا 
بەپێچەوانەی  بـــەڵام  ســـەند.  گەشـــەی 
ئەو ‘ئیزم’انـــەی تر، بنەمای ناســـیۆنالیزم 
ســـادەیە.  و  دڵنیاییەوە سەرڕاســـت  بـــە 
بە ســـادەیی ئەمـــە ئـــەو دۆکترینەیە کە 
چارەنووســـی  دیاریکردنی  مافی  نەتەوەکان 
بەڕێوەبردنـــی  بـــۆ   – هەیـــە  خۆیـــان 

ناســـیۆنالیزم  بـــەم شـــێوەیە،  خۆیـــان. 
جیهانییـــە،  و  گشـــتگیر  بیرۆکەیەکـــی 
بـــێ وێنەیە و  نەتەوەیەک  گەرچی هـــەر 
ڕەگ و ڕیشـــەی لە شـــوێنێکی تایبەتدایە.
یەکگرتـــووەکان  نەتـــەوە  پەیماننامـــەی 
و سیاسییەکان  مافە شارســـتانی  لەســـەر 
دەربڕینێک  کورتـــە   )UNHCR, 1966(
نەتەوەیی  خۆ-حکوومەتی  بنەمای  لەســـەر 
پێشـــکەش دەکات: “هەمـــوو خەڵکێـــک 
مافـــی دیاریکردنـــی چارەنووســـی خۆی 
هەیـــە. بە هـــۆی ئـــەو مافـــەوە ئەوان 
ئازادانە پێگەی سیاســـی خۆیـــان دیاریی 
دەکـــەن و مافە ئابووریـــی، کۆمەڵایەتی و 
دەکەن.” بەدواداچـــوون  چاندییەکانیـــان 
ئەم بنەمایە ســـەلماندی کـــە زۆر کاریگەر 
بـــووە بـــە درێژایی ســـەدەی بیســـتەم. 
لـــە ســـەرەتاوە، لەگەڵ داڕمانـــی کۆتایی 
ئیمپراتۆریەتەکانـــی ئوتریش-مەجارســـتان 
بۆ  پاســـاوێکی  ناســـیۆنالیزم  عوسمانی،  و 
دیســـان کێشانەوەی نەخشـــەی ئەوروپا و 
پاشان،  کرد.  دابین  ناوەڕاســـت  ڕۆژهەڵاتی 
لە دەیەکانی دوای ساڵی ١٩٤٥، ڕزگارکردنی 
نەتەوەیـــی ڕێگەی دا بـــە کۆلۆنییەکان لە 
ئافریقا و ئاســـیا کە ســـەربەخۆیی سیاسی 
بەدەســـت  کۆلۆنیکەرەکانیان  ئاغـــا  لـــە 
بهێنـــن. و لە کۆتایی ســـەدەکەدا، داڕمانی 
کۆمۆنیـــزم بـــووە هـــۆی دەســـپێکردنی 
بووژانەوەیـــەک لـــە دەربڕینـــی نەتەوەیی 
و  ســـۆڤییەت  یەکیەتی  سەرانســـەری  لە 
هۆیەکی  بۆیـــە  گرێدراوەکانیدا.  دەوڵەتـــە 
بەهێـــز هەیە بۆ ڕەچاوکردنی ناســـیۆنالیزم 
وەک هێزی بزوێنەری ســـەدەی بیســـتەم.
سەدەی  سەرەکی  ئایدۆلۆژیای  ‘ناسیۆنالیزم’، 
نەتەوەکان  کە  دۆکترینەیە  ئەو  بیستەم، 
چارەنووسی  دیاریکردنی  مافی  خاوەن 
دەنووسێت   )p. 1 گیلنەر19)1983,  خۆیانن. 
بنەمایەکی  بنەڕەتدا  “لە  ناسیۆنالیزم  کە 
و  سیاسی  یەکە  وایە  پێی  کە  سیاسییە، 

ناسێنەی  بن.”  هاوتا  دەبێ  نەتەوەییەکان 
گرنگە  زۆر  سیاسییەوە  باری  لە  نەتەوەیی 
لە  پرسیارێک  وەڵامی  کە  ئەوەی  لەبەر 
دەرەوەی سنووری دێمۆکراسی دەداتەوە: کێن 
بەڕێوەببەن؟ بڕیارە خۆیان  کە  “ئەو خەڵکە” 
بەوەشـــەوە، تەنانەت ئەوڕۆکەش نەتەوەکان 
و دەوڵەتـــەکان بە شـــێوەیەکی ناڕێکوپێک 
ســـنووری  بەزاندنـــی  لـــە  بەردەوامـــن 
کە  ئـــەوەی  ڕەچاوکردنی  بـــێ  یەکتـــر. 
ڕەنگە  چیمـــان  سروشـــتییەکانمان  مەیلە 
پـــێ بڵێن، ئێمـــە هەڵە دەکەیـــن ئەگەر 
وابزانیـــن کە هـــەر دەوڵەتێـــک بریتییە 
تەنیـــا لە یـــەک نەتەوە، یان ئـــەوەی کە 
هـــەر نەتەوەیەک ســـنووردار کراوەتەوە بە 
یەک دەوڵەت. خشـــتەی 1.1 چوار ڕێگای 
تێکەڵبوونـــی نەتـــەوەکان و دەوڵەتەکان بە 
کردەوە، پیشـــان دەدات. دوو ڕیزی یەکەم 
لەم خشـــتەدا جۆرەکانی دەوڵەت )نەتەوە-
دەوڵـــەت، دەوڵەتـــی فرەنەتەوە( وەســـف 
دەکـــەن لەکاتێکدا کـــە دوو ڕیزی دووەم 
نەتەوەییەکان  بـــۆ گروپـــە  زیاتر  هەلـــی 
)نەتەوە بێ دەوڵەتەکان، دیاســـپۆرا( پیشان 
پۆلێنبەندییانە  لـــەم  تێگەیشـــتن  دەدەن. 
بـــە واتـــای تێگەیشـــتنە لـــە هەندێک 
هاوچەرخ. جیهانـــی  سیاســـی  ئاڵۆزیـــی 
ڕاسـتەوخۆ  پۆلێنـی  سـادەترین  و  یەکـەم 
‘نەتەوە-دەوڵـەت’ی  1.1دا  خشـتەی  لـە 
تەنیـا  وڵاتێـک  هـەر  لێـرەدا  نەریتییـە. 
خەڵکی سـەر بـە نەتەوەکـەی لەبەردەگرێت. 
بیرۆکـەی  ئـەو  فەڕەنسـا  شۆڕشـی ١٧٨٩ی 
دەبـێ  دەوڵـەت  کـە  ئـاراوە  هێنایـە 
بەرژەوەنـدی و مافەکانـی هاووڵاتییانـێ کـە 
بـە یـەک ناسـێنەی نەتەوەیـی پێوەنـددراون 
فەیلەسـۆفی  دەرببڕێـت.  بەیەکتـرەوە، 
بەریتانیایـی جـان ئێسـتوارت میـل )-1806
73(  داکۆکیـکاری سـەرەتایی و کاریگـەری 
نەتەوە-دەوڵەتـی هاوتـا بـوو. ئـەو دەیوت کە 
“لـە شـوێنێکدا کـە هەسـتی نەتەوایەتـی لە 

هـەر هێزێکـدا هەبێت، رەوشـێکی سـەرەتایی 
هەیـە بـۆ یەکخسـتنی هەمـوو ئەندامانـی ئەو 
نەتەوایەتییـە لـە ژێـر هـەر ئـەو حکوومەتـەدا 
بەجیـا”  خۆیـان  بـۆ  حکوومەتێـک  یـان 
p. 392 ,1861(20(.لـە جیهانـی ئەوڕۆکـەدا، 
ئایسـلەند نموونەیـەک لـە نەتەوە-دەوڵەتێکی 
پەتییـە. دانیشـتووانەکەی وەهـا ڕەچەڵەکێکی 
لـە  بەڵگێندراویـان  باشـی  بـە  هاوبەشـی 
کـە  هەیـە  چـڕەوە  دوورگەیەکـی  نـاوەوەی 
لـەم  لەدایکبـوون  تۆمارکراوەکانـی  پێشـینە 
دەوڵەتـەدا تاقیگەیەکـی تەواو بـۆ توێژینەوەی 
دەکـەن. دابیـن  بۆماوەیی/جینەتیکـی 
گەرچـــی ئەوڕۆکە کـــەم وڵات هەیە وەکوو 
ئایســـلەند یەکدەســـت بن، نەتەوە-دەوڵەت 
بە ئەگـــەرەوە هێشـــتا زاراوەیەکی گونجاوە 
کاتێک باس لەســـەر زۆر وڵات دەکرێ کە 
تێیایاندا یەک نەتەوایەتی لە باری سیاســـی 
و ژمارەییـــەوە زاڵە. بۆ نموونە، لە فەڕەنســـا، 
ئاڵمانیا و ئیســـرائیل، دەوڵەت ســـەرچاوەی 
لە خاکـــی ناســـێنەیەکی نەتەوەیی بەهێزدا 
کەمینەگەلێکی  بوونـــی  ســـەرەڕای  هەیە، 
مەغریـــب/ و  جەزائیرییـــەکان  بەرچـــاو: 
لە  تورکەکان  فەڕەنســـا،  لە  مەراکێشییەکان 
ئاڵمانیا و فەلەســـتینییەکان لە ئیســـرائیل 
)Smooha, 2002(. فەڕەنســـا، بەتایبەتی، 
وەک نموونەیەکـــی کۆنـــی نەتەوە-دەوڵەت 

ماوەتـــەوە: چاوەڕوانـــی لـــە حکوومـــەت 
دەکرێت کـــە بەرژەوەندییەکانی نەتەوە وەک 
هاووڵاتییانی  هەموو  و  دەرببڕێت  گشـــتێک 
فەڕەنســـا بە شـــێوەی بەرابەر لـــە ماف و 
ئەرکەکانـــی هاووڵاتیبوونـــدا بەشـــدار بن.
پۆلێنـــی دووەم لە خشـــتەی 1.1 ‘دەوڵەتی 
نەتەوەیەک  لە  زیاتـــر  لێرەدا،  فرەنەتەوە’یە. 
بنەڕەتییـــە بـــۆ سیاســـەتی وڵاتێـــک و 
زاڵدا  نـــاو نەتەوایەتیەکـــی  لە  تواندنـــەوە 
ریئالیستیک/ڕاســـتیخوازانە  بژاردەیەکـــی 
زۆر،  نێونەتەوەیـــی خەریکە  نییە. کۆچـــی 
ئاڕاســـتەدا  بەم  دەوڵەت  زۆرتریـــن،  ڕەنگە 
دەبـــات. بەوەشـــە، ئێمە نابێـــت دیاردەی 
بۆ  بزانین.  نـــوێ  بـــە  فرەنەتەوەخوازیـــی 
لە مێـــژە دابەش کراوە  بەریتانیا  نموونـــە، 
لـــە نێـــوان نەتەوەکانـــی ئینگلیـــز، وێڵز، 
ســـکۆتلەند و ئایرلەنـــدا؛ کەنـــەدا لە نێوان 
ئینگلیزی و فەڕەنســـی زمانەکاندا؛ و بێلژیک 
زمانەکاندا.  فەڕەنســـی  نێوان هۆڵەندی و  لە 
ئـــەم نموونانـــە دەریدەخەن کـــە دەوڵەتە 
ناوخۆیی  ئاشـــتی  دەتوانن  فرەنەتـــەوەکان 
و ســـەقامگیریی سیاســـی بەدەست بهێنن.
بەوەشـــە، زۆر نموونـــەی تـــر هەیـــە کە 
دابەشـــکاری نەتەوەیـــی لە نـــاو وڵاتێکدا 
نموونە،  بـــۆ  ململانـــێ.  هـــۆی  بووەتـــە 
دەوڵەتەکانی باڵکان وەک بۆســـنی و کرواسی 

خشتەی 1.1    
نەتەوەکان و دەوڵەتەکان

نەتەوە-دەوڵەت

دەوڵەتی فرەنەتەوە

نەتەوەی بێ دەوڵەت

دیاسپۆرا

نموونەپێناسەجۆری

دەوڵەتێک بریتی لە دەوڵەت
ئایسلەندنـەتـەوەی خـــۆی

کورد

جوولەکەکان، 
ئەرمەنییەکان

دەوڵەتێک بریتی لە 
زیاتر لە نەتەوەیەک

نـەتـەوەیـەک کـە دەوڵــەتی خۆی نییە و 
نیشتمانی دابەشکراوە لە نێوان چەند وڵاتدا

شانشینی یەکگرتوو/بەریتانیا بریتییە لە 
نەتەوەکانی سکۆتلەند و وێڵز، هەروەها 

ئینگلیز و ئایرلەندی باکوور

نـــەتـــەوەیەک لــە دەرەوەی 
نیشتمانەکەی پرژوبڵاو بووەتەوە

دەوڵەت

نەتەوە

نەتەوە

لـــە نەوەدەکاندا ململانێـــی توندوتیژاوییان 
لـــە نێـــوان گروپـــە نەتەوەییە کـــروات، 
موســـڵمان و ســـێربەکاندا ئەزمـــوون کرد.
تیشـــکیان  توێژینەوە  و  نووســـین  هەندێ 
خســـتووەتە ســـەر دەوڵەتەکان، چ نەتەوە-
دەوڵەت یان فرەنەتەوە. مەترسییەک لە وەها 
ڕێبازێکـــی دەوڵەت-تـــەوەردا هەیە: ئەویش 
ئەوەیە کە چاوپۆشـــی دەکرێـــت لەوەی کە 
نەتەوەییەکان ســـنوورەکانی  گروپـــە  چۆن 
خوارتر  ڕیـــزی  دوو  دەبەزێنن.22  دەوڵـــەت 
لە خشـــتەی 1.1دا ئەم هەلـــە دەخەنەڕوو. 
دەوڵەت’،  بێ  ‘نەتەوەی  پۆلێنمان،  ســـێهەم 
دەوڵەتی  کـــە  دەکات  دۆخێک  بـــە  ئاماژە 
خۆماڵـــی بوونـــی نییـــە. بـــۆ نموونـــە، 
کـــوردەکان بـــۆ زیاتـــر لە ٤٠٠٠ ســـاڵە 
لە  ناوچەیەکـــی شـــاخاوین  دانیشـــتووی 
ئاســـیا و ناســـێنەی نەتەوەییان بە باشـــی 
جێگیر بووە. بەوەشـــەوە، نیشـــتمانەکەیان، 
کوردســـتان، لـــە نێـــوان ئێـــران، عێراق، 
ســـووریا و تورکیـــا دابەش بـــووە، و هیوا 
دەوڵەتێکـــی  بـــۆ  کـــەم  ئاســـۆیەکی  و 
کـــوردی ســـەربەخۆ هەیـــە )نەخشـــەی 
ملیـــۆن کوردە  ئەو ٢٠  وێدەچێـــت   .)1.1
بە ئەگـــەرەوە وەک گەورەتریـــن نەتەوەی 
بن.23  بـــەردەوام  جیهـــان  دەوڵەتـــی  بێ 
دواییـــن پۆلێنمـــان ‘ڕەوەند/دیاســـپۆرا’یە 
کـــە ‘ئێســـمەن’p. 316 ,1996(24(  بـــە 
“گروپێکـــی ئێتنیکی کەمینـــە کە بنەچەی 
کۆچبەریـــی هەیە و پێوەندیی هەســـتیارانە 
ســـەرزەوییە  لەگـــەڵ  مـــاددی  یـــان 
پێناســـەی  دەپارێزێت،”  ســـەرەکییەکەی 
پێوەندیی  بنەڕەتـــدا  لە  زاراوەکە  کـــردووە. 
بـــە پرژوبڵاوبوونـــەوەی جوولەکـــەکان لە 
دوای  فەلەســـتینییەکەیان  ســـەرزەوییە 
بەزینیـــان لەلایەن ڕۆمییەکانەوە لە ســـاڵی 
جوولەکـــەکان  هەبـــووە.  زایینیـــدا  ٧٠ی 
تەنیا  نموونـــەی کـــۆن و ســـەرەتایین و 
کەمینەیـــەک لـــە جوولەکەکانـــی جیهان 

دەژین. دێرینەکەدا  نیشـــتمانە  لە  ئێســـتا 
بـــەڵام زۆر نموونەی تر هەیە. جینۆســـاید/
ســـاڵی  لە  ئەرمەنییـــەکان  تووبڕکردنـــی 
بە چـــواردەوردا  1915/16دا ڕزگاربووانـــی 
پرژوبڵاو کردەوە– و بەتایبەتی بۆ ڕووســـیا، 
فەڕەنســـا، ویلایەتە یەکگرتووەکانی ئەمریکا، 
ئاڕژەنتیـــن و ئێـــران. لە کـــۆی ڕەنگە ١٠ 
ملیۆن جەماوەری ئەرمەنی لە سەرتانســـەری 
جیهانـــدا، تەنیا نزیکـــەی 3 ملیۆن کەس 
دەژیـــن. ئەرمەنســـتاندا  خـــودی  لـــە 
)هەندەران/تاراوگەنشـــینەکان(  ڕەوەندەکان 
لەســـەر  بەرچاویان  کاریگەرییەکی  دەتوانن 
نیشـــتمان، نەتەنیـــا لە ڕێگـــەی ڕەوتێک 
لە ناردنـــەوەی پـــارە بەڵکوو لـــە ڕێگەی 
سیاســـی  ڕێبازی  لەســـەر  کاریگەرییـــان 
)پالیســـی(، هەبێـــت. ٢٠ ملیـــۆن هێندی 
هێندســـتانNRI(25ەکان(   نانیشـــتەجێی 
بوونەتـــە لۆبییەکـــی بەهێز بۆ چاکســـازی 
ئابووری لـــە وڵاتی ســـەرەکیدا. گرنگایەتی 
ســـەروونەتەوەیی  ڕایەڵەگەلێکـــی  وەهـــا 
زیاتر  خەریکە  ســـەروودەوڵەتی[  ]لەڕاستیدا 
دەبێت کە ســـەرهەڵدانی نەتـــەوە وێنایی/
و کردەوەیی  مەجازییـــەکان هـــان دەدات 
ڕێـــگای دوورەوە”  لە  بوونی “ناســـیۆنالیزم 
دەدات.  پیشـــان   )Anderson, 1998(

نەخشەی 1.1 نەتەوەیەکی بێ دەوڵەت: کورد 

پەراوێزەکان:
1. The state and sovereignty 
2. Nations and nationalism 
3. Rod Hague and Martin Harrop, 
Comparative Government and Poli-
tics; An Introduction, Palgrave Mac-
millan, 8th edition, 2010.  
٤. وەرگێـــڕ: هـــەروەک لـــە درێـــژەی ئـــەم 
›دەوڵـــەت‹  دەکرێـــت،  ئامـــاژە  دەقەشـــدا 
پێوەنـــدی بـــە دامـــەزراوە یـــان ئینستیتوشـــن 
هەیـــە لەکاتێکـــدا نەتەوە/نەیشـــن و هەروەهـــا 
ــەوە  ــە خەڵکـ ــدی بـ ــی پێوەنـ کۆمەڵ/کۆمیونیتـ
ــە  ــێک لـ ــتی بەشـ ــە گشـ ــک بـ ــە. خەڵـ هەیـ
پێکهێنەرەکانـــی دەوڵەتـــە. دیـــارە سیاســـی 
ـــەڵام  ـــوون، ب ـــی ب ـــە کۆمەڵایەت ـــێکە ل ـــوون بەش ب
ـــەت  ـــی دەوڵ ـــی بوون ـــەر کۆمیونیت ـــت لەس جەخ
لایەنـــە  واتـــە  خەڵـــک  لەســـەر  جەختـــە 
خســـتنی  پشـــتگوێ  و  کۆمەڵایەتییەکـــەی 
ـــە خەڵکەکـــەش  ـــدا ک ـــری، لەکاتێک ـــی ت لایەنەکان
ــن.  ــت نیـ ــی یەکدەسـ ــەی کات خەڵکێکـ زۆربـ
بۆیـــە، گەرچـــی زۆر جـــار لـــە پێناســـەی 
ـــی  ـــان کۆمیونیت ـــەڵ ی ـــە کۆم ـــاژە ب ـــدا ئام دەوڵەت
ـــەو پێناســـە  ـــی ئ ـــەڵام بەپێ ـــت، ب سیاســـی دەکرێ
ـــە  ـــت دەخەن ـــە جەخ ـــاییانەی ک ـــەت یاس بەتایب
ــەت  ــترە دەوڵـ ــی، باشـ ــەزراوە بوونـ ــەر دامـ سـ
ـــی‹  ـــی سیاس ـــان چوارچێوەیەک ـــەوارە ی وەک ›ق
ــەی  ــەڵ پێناسـ ــوو لەگـ ــت تاکـ ــاو بکرێـ ڕەچـ
کۆمەڵایەتـــی ›کۆمیونیتـــی‹ تێکـــەڵ نەکرێـــت. 
بـــۆ  کۆمیونیتـــی  بەکارهێنانـــی  بنەمـــای 
دەوڵـــەت ڕەنگـــە بەتەنیـــا خـــودی دەوڵەتەکـــە 
ــەک  ــت، نـ ــی بێـ ــی سیاسـ وەک چوارچێوەیەکـ
کـــە  کۆمەڵایەتـــی  هاوبەشـــی  بنەمایەکـــی 
ــەر.  ــگا بگرێتەبـ ــەو کۆمەڵـ ــی ئـ ــوو تاکێکـ هەمـ
ـــی،  ـــی، فرەئایین ـــی، فرەخزمی ـــە فرەنەتەوەی بێجگ
ــە  ــر لـ ــەنی تـ ــی ڕەسـ ــدی و زۆر فرەیـ فرەچانـ
نـــاو خـــودی دەوڵەتەکانـــدا کـــە بنەمـــای 
جۆراوجـــۆرن،  کۆمیونیتـــی  پێکهاتنـــی 
ـــەت  ـــۆچ تەنان ـــی ک ـــۆرە جیاوازەکان ـــە ج ئەوڕۆک
بێـــت  کەســـێکیش  چەنـــد  بـــە  ئەگـــەر 
کۆمیونیتـــی بوونـــی دەوڵەتـــی لـــە بـــاری 
پرســـیار. ژێـــر  بردووەتـــە  کۆمەڵایەتییـــەوە 

و  دەوڵەت-نەتـــەوە  بیردۆزیـــی  بەپێـــی   .٥
ــە  ــووە کـ ــە وابـ ــتر گریمانـ ــە پێشـ ــەوەی کـ ئـ
هـــەر نەتەوەیـــەک دەوڵەتـــی خـــۆی هەبێـــت 
ـــە  ـــا دەهاتن ـــە هاوت ـــەوە ب ـــەت و نەت ـــە دەوڵ کەوات
ــی  ــک وەک نەتەوەیـ ــر، هەنـــدێ چەمـ ئەژمێـ
 )international( ـــی )national(، نێونەتەوەی
لـــە   )transnational( ســـەروونەتەوەیی  و 
ــای  ــە واتـ ــر بـ ــدا زۆرتـ ــەتی نێودەوڵەتیـ سیاسـ
نێودەوڵەتـــی و  بـــە دەوڵـــەت،  پێوەندیـــدار 
ســـەروودەوڵەتی بەکارهێنـــراون و جێکەوتـــوون. 
ـــە  ـــە ئارادای ـــک ل ـــدا هەوڵێ ـــواری ئاکادمیک ـــە ب ل
کـــە ئـــەم چەمکانـــە لێکتـــر جیـــا بکرێنـــەوە 
ــن. ــتەقینەکانیان بەکاربهێنرێـ ــا ڕاسـ ــە واتـ و بـ
6. Gerth and Mills
7. Vladimir Lenin
٨. وەرگێـــڕ:  لـــە وڵاتانێکدا کە سیســـتەمی 
پاشـــایەتییان نییـــە، ســـەرۆککۆمار هێمـــای 
لـــە هەنـــدێ وڵاتی  بەوەشـــەوە،  دەوڵەتـــە. 
و  سیاســـی  نابـــاوی  سیســـتەمی  خـــاوەن 
لەڕاســـتیدا  ئێـــران،  وەک  نادێمۆکراتیـــک 
دەوڵەت. هێمـــای  بووەتە  ڕەژیمەکـــە  ڕێبەری 
  9. Jean Bodin
  10. William Blackstone
لــە  ١١. وەرگێــڕ:  ئــەم دوو خاڵــە گرنگــن 
ــان  ــان پێم ــورددا: یەکەمی ــەڵ ک ــدی لەگ پێوەن
ــدی  ــە پێوەن ــەوە ل ــورد وەک نەت ــە ک ــت ک دەڵێ
ــادار دەبێــت.  لەگــەڵ کوردەواری/کوردســتاندا وات
ــە  ــەی هەی ــەو داوکارییە/ئیدیعای ــەر ئ ــە ئەگ بۆی
پێویســتە خاکــی خــۆی بپارێزێــت. بەپێچەوانــەوە، 
کۆچــی دڵخوازانــەی هەمیشــەیی بەکۆمــەڵ و زۆر 
لــە نیشــتمان، چ بــۆ وڵاتانــی داگیرکــەر و چ بــۆ 
ــتەجێکردنی  ــاوردن و نیش ــا ه دەرەوە، و هەروەه
ــەوە  ــە نەت ــر بەتایبــەت ل ــی ت خەڵکــی نەتەوەکان
سەردەســتەکان بــە بیانــووی جۆراوجــۆر لــە 
ــورد  ــی ک ــەر بوون ــەیە لەس ــتان، هەڕەش کوردس
وەک نەتــەوە. دووەمیشــیان پێمــان دەڵێــت کــە 
ــت  ــۆی دەتوانێ ــی خ ــەر خاک ــا لەس ــورد تەنی ک
داوای مافــی چــارەی خــۆ نووســین بــکات. بۆیــە 
داگیرکــەران نەتەیــا کۆچــی ئارەزوومەندانــەی 
ــن  ــوو کۆچاندوویان ــە، بەڵک ــێ خۆش ــان پ کوردی
پێکهاتــەی  گۆڕینــی  پلانــی  هەمیشــەش  و 

ڕێگــەی  لــە  کوردســتانیان  کۆمەڵایەتــی 
جیاوازەکانــی  جــۆرە  لەوانــە  جۆراوجــۆرەوە 
هەبــووە.  زۆرەملــێ  کۆچاندنــی  و  جینۆســاید 
ــوون  ــدا ب ــە هەوڵ ــەواوی ل ــە ت ــێوەیە ب ــەم ش ب
خاکەکــەی  و  کــورد  نێــوان  پێوەنــدی  کــە 
ــی  ــی چارەنووس ــەدەن ماف ــە ن ــن و ڕێگ بپچڕێن
ئاڕاستەشــدا  لــەو  بــکات.  دیاریــی  خــۆی 
بەکارهێنانــی  لــە  کــردوووە  دوورەپەرێزییــان 
بــۆ  و  کــورد  بــۆ  ›نەتەوە/نەیشــن‹  وشــەی 
دابەزاندنــی بــۆ ئاســتی خوارتــر لــە وشــەگەلێکی 
ــووە. ــان وەرگرت ــک‹ کەڵکی ــر وەک ›خزم/ئێتنی ت
12. Eley and Suny
١3. وەرگێـــڕ: واتـــە دەتوانێـــت کـــۆچ بکات. 
کۆڵیەوەیـــە. بـــە  ماڵـــی  کوردگوتەنـــی 
١٤. وەرگێـــڕ: لێرەدا نووســـەران بۆ پیشـــاندانی 
ئـــەوەی کە زمـــان تەنیا مەرجـــی نەتەوەبوون 
نییە، ئەو نموونانەیان هێناوەتە ئاراوە. بەوەشـــەوە، 
وڵاتی سویســـیش دەکـــرێ وەک زۆر وڵاتی تر، 
بـــە فرەنەتەوە ڕەچـــاو بکرێت. دیـــارە دۆخیکی 
تایبەتـــی هەیە و بۆ پێکەوەژیانی ئاشـــتیانە هەر 
فەرمین و دەســـەڵاتیش  لەوێدا  زمانەکە  ســـێ 
بە باشـــی دابـــەش کـــراوە. لەبەر ئـــەوەی کە 
لێرەدا ئـــەو خەڵکانە ڕازی بـــە دۆخی هەبوون 
مافە سیاســـییەکانیان ڕەچـــاو کراوە،  و هەموو 
باس لە یـــەک نەتەوەبوونی ســـویس دەکرێت، 
لە  بوون  پێناســـەی مۆدێـــڕن  بەپێی  بەتایبەت 
بەرانبـــەر دێریـــن بوونـــی نەتەوەدا کـــە دواتر 
نووسەرانیش باســـی دەکەن. بە گریمانەی یەک 
نەتەوەبـــوون، دەکرێ بوترێت کـــە لێرەدا وەک 
دەگمەنییەک یەک هـــۆکار، واتە هەبوونی وڵات 
پێکهێنانی  هـــۆکاری  گرنگترین  دەوڵەتێک،  یان 
نەتەوەیەکی بەتەنیا سیاســـی بووە. لە چەشـــنی 
ئەم گرنگتریـــن هۆکارانە دەکرێ بە ئیســـرائیل 
و پاکســـتان ئاماژە بکرێت کـــە لەوێنانەدا ئایین 
گرنگتریـــن هۆکار بـــۆ پێکهێنانـــی نەتەوەیەک 
یـــان وڵاتێـــک بـــووە. ئـــەوە لەکاتێکدایە کە 
هاوکات هـــەرکام لەو خەڵکانەش لە سویســـدا 
ســـەر بە نەتەوەگەلێکـــی خـــاوەن دەوڵەت لە 
دەرەوەی سویســـن کە بوونەتە پاڵپشـــتی ئەوان. 
لە بەرانبـــەر نموونەی سویســـدا، زۆر نەتەوەش 
هەن کـــە زیاتـــر لـــە دەوڵەتێکیـــان هەیە و 

هەروەهـــا زۆر دەوڵەتیـــش هەن کـــە ئێتنیک 
پێکهینانی  بنەڕەتـــی  توخمـــی  زمانێـــک  یان 
نەتـــەوە و لە کۆتاییـــدا دەوڵەتەکـــە بووە وەک 
لە فەڕەنســـا یـــان ئاڵمانیا. ســـەبارەت بە زمانی 
ئینگلیزیـــش، نابێ کـــردەی ئەو زمانـــە وەکوو 
لەگەڵ  نێونەتەوەیـــی  پێوەندیـــدەری  زمانـــی 
فاکتۆرێکـــی کۆمەڵایەتی گرنگ،  زمان وەکـــوو 
بناخەیەکـــی گرنگی نەتەوە و بەشـــێکی گرنگ 
نابێتەوە  بەرتەســـک  تاک کـــە  ناســـێنەی  لە 
تەنیا بـــە پێوەندیگرتنەوە و زۆر شـــتی تر لەوانە 
هەســـت و ســـۆز لەبەر دەگرێت، تێکەڵ بکرێت.  
15. The primeval soup
16. Anthony Smith
17. Geertz
18. Van den Berghe
19. Gellner
20. John Stuart Mill
 ١.٥ ئەم خشتەیە  ژمارەی  پەرتووکەکەدا  لە   .٢١

دیاریکراوە.
دەقی  لە  وتارە  ئەم  کە  ئەوەی  هۆی  بە   .٢٢
جیاکراوەتەوە،  سەرچاوە  پەرتووکی  سەرەکی 
گونجان  بۆ  وەرگێڕەوە  لەلایەن  ڕستەیە  دوو  ئەم 
گۆڤاری  واتە  بڵاوبوونەوە  نوێی  شوێنی  لەگەڵ 
ڕستە  پەرتووکەکەدا  لە  کراوە.  دەسکاری  تیشک، 
پەرتووکە  »ئەم  شێوەیەن:  بەم  سەرەکییەکان 
نەتەوە- چ  دەوڵەتەکان،  سەر  خستووەتە  تیشکی 
دەوڵەت یان فرەنەتەوە. بەڵام مەترسییەک لە وەها 
ڕێبازێکی دەوڵەت-تەوەردا هەیە: واتە، ئەوەی کە 
گروپە  چۆن  کە  لەوەی  دەکەین  چاوپۆشی  ئێمە 

نەتەوەییەکان سنوورەکانی دەوڵەت دەبەزێنن.«
داگیرکەرەکانەوە  ڕەژیمە  سیاسەتی  هۆی  بە   .٢3
ژمارەی وردی حەشیمەتی کورد دیار نییە. دیارە 
ژمارە  کەمترین  کۆنەکان  مەزندە  پێی  بە  لێرەدا 
لە  زیاتر  تەنانەت  نوێیەکان  مەزندە  کراوە.  ڕەچاو 
ژمارە باوەکانی پێشوو کە ئاماژەیان بە نزیکەی ٤٠ 

ملیۆن دەکرد، پیشان دەدەن.
24. Esman
 25. Non-resident Indians )NRIs(

